
देश-समाज रिपोर्ट

आदिवासी युवक के  गुप्तांग में डाला पेट्रोल, सद्दाम, आदिल सहित 4 ने बेरहमी
से पिटाई के  बाद घटना को दिया अंजाम: इंदौर प्रशासन को NCST का
नोटिस, माँगी रिपोर्ट

15 July, 2022 ऑपइंडिया स्टाफ़

इंदौर में आदिवासी युवक को 4 मुस्लिमों (बाएँ ) द्वारा पीटने की घटना में NCST ने लिए संज्ञान

 1461

मध्य प्रदेश के  इंदौर (Indore, Madhya Pradesh) के  आदिवासी युवक पंकज को 4 मुस्लिम युवकों द्वारा बाँध कर
मारने और उसके  गुप्तांग में पेट्रोल डालने के  प्रकरण में राष्ट्रीय अनुसूचित जनजाति आयोग (NCST) ने संज्ञान लिया है।
आयोग ने इंदौर के  DM और कमिश्नर को नोटिस देते हुए इस मामले में अब तक हुई कार्रवाई की पूरी जानकारी 3 दिनों के
अंदर भेजने के  लिए कहा है। आयोग ने यह नोटिस 14 जुलाई 2022 (गुरुवार) को जारी की है।

नोटिस भेजने के  लिए अनुसूचित जनजाति आयोग ने दैनिक भास्कर की रिपोर्ट का हवाला दिया है। इस नोटिस में जारी
निर्देश के  अनुसार, “प्रेस क्लिपिंग का आयोग ने स्वतः संज्ञान लिया है। अब आयोग अपने स्तर से इस मामले की जाँच
करवाएगा। 3 दिनों के  अंदर आरोपितों के  खिलाफ की गई कार्रवाई की रिपोर्ट हमें प्रस्तुत करें।” इस रिपोर्ट में आरोपितों
पर कार्रवाई के  साथ पीड़ित को आर्थिक सहायता और अन्य सहूलियतों पर भी जानकारी माँगी गई है।

नोटिस

FIR में IPC की धारा 307 जोड़ने और NSA लगाने की माँग

पंकज की निर्ममता से हुई पिटाई और उनके  साथ हुए अमानवीय अत्याचारों के  खिलाफ हिन्दू संगठनों ने राज्य के  कई
हिस्सों में प्रदर्शन किया है। हिन्दू संगठन आरोपितों के  खिलाफ दर्ज FIR में धारा 307 बढ़ाने के  साथ सभी आरोपितों पर
NSA (राष्ट्रीय सुरक्षा कानून) के  तहत कार्रवाई की माँग कर रहे हैं।

क्या है पूरा मामला

बकरीद के  दिन 9 जुलाई 2022 को नाज़िम अपने किराएदार पंकज को बकरा खरीदने के  बहाने बाजार ले गया। उसके
साथ आदिल भी था। ये लोग एक मकान में गए, जहाँ सद्दाम और सलमान पहले से मौजूद थे।

इसके  बाद उन लोगों ने पंकज को बेरहमी से पीटा और उसके  गुप्तांग में पेट्रोल डाल दिया था। इस दौरान इन सभी ने
आदिवासियों को चोर जैसे आपत्तिजनक शब्द बोले थे। इसके  बाद इन्होंने किसी को न बताने की धमकी देकर पंकज को
छोड़ दिया था।

